
Мемлекеттік мекеменің есептілігін жасау тәртібі «Мемлекеттік мекемелердің және бюджеттік бағдарламалар әкімшілерінің бюджеттік есептілікті жасау мен ұсынудың ережесін бекіту туралы» Қазақстан Республикасы Қаржы министрінің 2009 жылғы 27 ақпандағы N 89 Бұйрығымен (11.11.2013 берілген өзгертулер мен толықтырулар) реттеледі[1].
Ережелермен тұтынушыларға жеткізу мақсатымен республикалық және жергілікті бюджеттің есебінен қаржыландырылатын мемлекеттік мекемелер мен бюджеттік бағдарламалардың әкімшілерінің жылдық, тоқсандық және ай сайынғы бюджеттік есептілігін жасау мен ұсынудың тәртібі, уақыты, мерзімділігі, түрі және көлемі бекітіледі. 

Республикалық және жергілікті бюджет есебінен қаржыландырылатын мемлекеттік мекемелер мен бюджеттік бағдарламалардың әкімшілері аталған ережемен бекітілген көлемде және нысаны бойынша жылдық, тоқсандық және ай сайынғы есептер жасайды.

Бюджеттік есептілікті жасау кезіндегі қажетті талаптар: 

- барлық операциялардың есептік мерзіміндегі көрсеткіштердің толықтылығы мен сенімділігі; 

- есептік мерзім болып саналатын айдың бірінші күнінде айналым мен қалдықды талдамалы есептеудің мәліметтері салыстырмалы есептеудің шоттарына, сонымен қатар талдамалы мен салыстырмалы есептің мәліметтеріне есеп пен баланс мәліметтерінің теңбе-теңдігі; 

- көрсеткіштердің ұқыпты толтыру мен қолмен түзетуге жол бермеу. Қателіктер түзетілген жағдайда түзету мерзімін көрсете отырып, бюджеттік есептілікке қол қойған жауапты тұлғалар сәйкес түсіндірме жазба жазады. 

Есеп нысаны оларда қарастырылған көрсеткіштермен дәлме-дәл сәйкес келуі қажет. Есептің бекітілген нысанында көрсеткіштер мен олардың кодтарын өзгерту немесе оларға қосымша көрсеткіштер енгізуге жол берілмейді. 

Ағымдағы есептік мерзімдегі немесе алдыңғы есептік мерзімдегі есептіліктің мәліметтерін өзгерту мәліметтердің ауытқуы анықталған мерзімдегі бюджеттік есептілікте жасалады. 

Республикалық бюджеттік бағдарламалардың әкімшісі ведомствоға қарасты мемлекеттік мекемелердің бюджеттік есептілігіне өзгертулер енгізген жағдайда, бюджеттік бағдарламалардың әкімшісі ведомстваға қарасты мемлекеттік мекемелерге өзгертулер енгізілген бюджеттік есептілікті, басқарушы мен бас бухгалтердің қолы қойылған, өзгертулер енгізу себебі көрсетілген, енгізілген өзгертулер туралы жазбаша хабарлама бағыттайды.Мемлекеттік мекеме республикалық бюджеттік бағдарламалардың әкімшілері енгізген өзгертулерге сай республикалық бюджеттік бағдарламалардың әкімшісінен жазбаша хабарлама алғаннан бастап 10 күннің ішінде өзінің бюджеттік есептілігіне өзгертулер енгізеді [2].
Мемлекеттік мекеменің бюджеттік есептілігіне өзгертулер енгізу республикалық бюджеттік бағдарламалардың әкімшісі ведомстваға қарасты мемлекеттік мекеменің есебін тексергеннен кейін «Мемлекеттік мекемелердің және бюджеттік бағдарламалар әкімшілерінің бюджеттік есептілікті жасау мен ұсынудың ережесін бекіту туралы» ереженің 3 пунктінде бекітілген өзгертулер енгізу тәртібін сақтай отырып, тек жазбаша хабарламаның негізінде енгізіледі. 

Республикалық бюджеттік бағдарламалардың әкімшісінің жиынтық есебіне бюджетті орындау бойынша орталық уәкілетті орган өзгертулер енгізген жағдайда, әкімшілерге бюджеттік есептілікке өзгертулерді енгізуді жоғарыда көрсетілген тәртіппен енгізген дұрыс.Бюджеттік есептілікке өзгертулер енгізген мемлекеттік мекемелер мен бюджеттік бағдарламалардың әкімшілеріне бұрын өздері республикалық бюджетті орындауды бақылау бойынша есептеу комитетіне тапсырған есептің қосымша данасына сәйкес өзгертулерді енгізулері қажет. 

 Жергілікті бюджеттік бағдарламалардың әкімшілерімен енгізілген өзгерістерге сәйкес мемлекеттік мекеме өз есебінің қосымша данасына өзгертулер енгізеді.Бюджетті орындау бойынша жергілікті уәкілетті органмен жергілікті бюджеттік бағдарламалардың әкімшісінің жиынтық есебіне өзгертулер енгізілген жағдайда, соңғыларына бюджеттік есептілікке өзгертулер енгізуді ұқсас тәртіппен жүргізген жөн. 

Нысандардың мекен-жайлық бөлімі келесідей тәртіппен толтырылады: 

· «Орналасу орны» реквизиті(деректемесі) -  мемлекеттік мекеменің орналасу орны көрсетіледі; 

· «Функционалдық топ» реквизиті – Қазақстан Республикасының бірыңғай бюджеттік сыныптамасының бюджет шығындарының функционалдық сыныптамасындағы аталуы мен функционалдық топтың коды;  

· «Бюджеттік бағдарлама әкімшісі» реквизиті   - Қазақстан Республикасының бірыңғай бюджеттік сыныптамасының бюджет шығындарының функционалдық сыныптамасындағы бюджеттік бағдарлама әкімшісінің аталуы және коды; 

· «Бағдарлама» реквизиті – бағдарлама аталуы және коды; 

· «Қосалқы бағдарлама» реквизиті – қосалқы бағдарлама аталуы және коды; 

· «Мемлекеттік мекеменің аталуы» реквизиті  - республикалық және жергілікті бюджеттерден қаржыландырылатын мемлекеттік мекемелердің Анықтамалығына сәйкес мемлекеттік мекеменің аталуы және оның коды; 

·  «Өлшеу бірлігі» реквизиті – бюджеттік бағдарламалардың әкімшілерінің жиынтық есептерінде мың теңге, мемлекеттік мекемелердің есептерінде теңге.
Жылдық есеп -  жылдың 1 қаңтарындағы жағдай бойынша жасалады, тоқсандық есептер – ағымдағы жылдың 1 шілдесіндегі және 1 қазанындағы жағдай бойынша жасалады.Жылдық есеп 1 қаңтар мен 31 желтоқсан аралығындағы күнтізбелік мерзімге жасалады.

Республикалық бюджеттік бағдарламалардың әкімшілері үшін бюджеттік  есептілікті тапсыру мерзімін бюджетті орындау бойынша орталық уәкілетті органмен, жергілікті бюджеттік бағдарламалардың әкімшілері үшін – бюджетті орындау бойынша жергілікті уәкілетті органдармен бекітіледі. Бұл мерзімдерге байланысты, бюджеттік бағдарламалардың әкімшілері ведомстваға қарасты мемлекеттік мекемелерге бюджеттік есептілікті тапсыру мерзімдерін орнатады. Бюджеттік есептілікті тапсыру мерзімдерінің кестесі мемлекеттік мекемелерге бюджеттік есептілікті тапсыру күніне дейін жеткізіледі.Жергілікті бюджеттік бағдарламалардың әкімшілері бюджеттік есептілікті, сәйкесінше бюджетті орындау бойынша жергілікті уәкілетті органға тапсырады.
Республикалық бюджеттік бағдарламалардың әкімшілері бюджетті орындау бойынша орталық уәкілетті органға бюджеттік есептілікті тапсырады. Есепті тапсыру мерзімі оны бюджетті орындау бойынша орталық уәкілетті органның құжат кеңсесіне тіркелген күні болып есептеледі. 

Республикалық бюджетті орындау туралы есепті дайындау барысында бекітілген мерзімде республикалық бюджеттік бағдарламалардың әкімшілері мен олардың ведомстваға қатысты мемлекеттік мекемелерімен бюджетті орындау бойынша орталық уәкілетті органға және республикалық бюджеттің орындалуын бақылау бойынша Есептік комитетке қажетті ақпарат тапсырылады. 

